
Nano ay pagkatakig ni aduwa a adow ay te kásalan de 
beriyu a Kana de sákup ni Galilea ta duman i ina ni 
Hisus. I Hisus pati mag-aadel na ide ay inakit pala de 
kásalan.



Nun naubus di i tayug a malanis ay sinabi ni ina ni 
Hisus diya, “Naubusan ide ni tayug a malanis.” Sinabi 
ni ina na de manga katabeng, “Yediin yu i misan ano a 
payedi na.”



Sinabi ni Hisus de manga katabeng, 
“Pinoin yu ni orat i manga tapayen.” Ta 
dingan pinino de ngani. Ta sinabi na pa, 
“Tumabu kamo nano ta addein yu de 
gepamahala ni kásalan.” Ay inadde de 
                       ngani de gepamahala 
                       ni kásalan.



Nun kininaman pan ni oyo i orat a napa ni tayug a 
malanis ay an katinggesan ni gepamahala ti deno 
inumapo inon. (Misan ay 
katinggesan pan ni 
katabeng ide a 
tinumabu ni orat.) 
Kanya tinawal 
na de lalaki 
a kinasal. 



Sinabi na, “I ugeli tam de kásalan ay i tagibu tam a 
boboy ay i piyon a tayug a malanis ta be hanga di i 
ininom ni agta ay dingan la 
boboy tam i an piyon a 
masakut a tayug a 
malanis. Misan ay 
ikamo pan ay 
pinainapóan yu i 
piyon a masakut 
a tayug a 
malanis.” Inon 
i sinabi ni 
gepamahala.



I nangyedi a oyo de kásalan de Kana de Galilea ay 
tagibu a gepakataka a yinadi ni Hisus. 
Dehil de oyo ay pinakita na i 
kapangyedihan na pati 
nagpanulusun diya i 
mag-aadel na ide. 



Nano ay nun isin a adow ay sinumilong 
i Hisus de beloy ni Pedro ta 
duman ay kinta na a 
geide i panuwangan 
ni Pedro a mahuna 
a pelagnat 
a masakut. 



Ta dingan binolan ni Hisus de kumot na i 
pelagnat ta naeyen dingani i lagnat 
ni mahuna. Ta pagkagiyos na ay 
nag-akod eya dide ni 
pápangan.



Nano ay nun pagkalinod di ni adow ay inikag ni 
kaagtaan de Hisus i pesan a te manga orom pati te 
manga libong de lawes 
de. Ta natipun un 
makmuk a agta a 
inumapo de benwaan 
nunde kadepit a 
pintohan nun 
beloy.



Dingan pinapiyon na i makmuk a te manga orom misan 
ano i orom de pati pinalayu na i manga libong de lawes 
ni manga agta pati an na pinabiyaan a gesurut inon ide 
a libong ta kinatinggesan de a ti ino i Hisus.



Ta buot ni kamakmokan ay tapáin de i Hisus ta te 
duman a kapangyedihan 
a geapo diya a 
gepakapagpapiyon 
de manga orom 
a pesan.



Dingan te dinumatong pan a apat a lalaki a te adde ide 
ni isin a lungpo. 



Misan ay dehil de makmuk a 
masakut a manga agta ay an de 
nagkalane de Hisus kanya pinolkat 
de un atop nunde tipong ni 
Hisus ta pinaaroy de un 
pig-eden a te 
lungpo 
a napaide. 



Nun matinggesan ni Hisus i kahanga ni pagpanulusun 
de diya ay sinabi 
na de lungpo, “Ayun, 
pinakaeyenan ka di ni 
mammalotin mo.” 
“Pesabi ko dikaw a 
gumiyos ka di ta 
addein mo i 
pig-eden mo 
na a umuli 
ka di.”



Ta dingan nun pagkasakoy ni Hisus nunde bengka ay 
sinumakoy pala i mag-aadel na ide. 
Nun gesabusabu pa ide ay 
dinumatong pan dide i 
maslog a subesko ta 
mandeli a nepino un 
bengka ni orat 
misan ay napede 
pa i Hisus.



Tinumubeg eya dide, “Bekot ta nagkatakut kamo. 
Talage a untik pa i pagpanulusun yu deko.” Ta dingan 
ginumiyos eya ta sinablow na un palos pati un desi ta 
piyon di i panahon. Ay nagtaka ide a pesan ta ide ay 
natulutantoan, “Ano yo a 
kalase a agta ta 
getalinga pan diya 
i palos pati atab.” Inon 
i pinatulutantoan de.



40 60

Ta dehil de hanga a masakut a 
pagbuot ni Makedepat de kaagtaan dio 

de putok i ay binoy na i kádu a Anak 
na a nagpakalibun tangani i misan 

ino a nonulusun diya ay gekaduman 
ni edup a an te kalog, a am 

                pan nakkiblag de 
                   Makedepat. 



Roma 3:23 Ta matud ngani a i pesan ay 
nagkasala, a an nagkaddepat a nakalani 

de Makedepat. 

Roma 6:23 Ta i pebilos ni mammalotin de misan 
ino ay i an te kalog a pagkakiblag de Makedepat 
misan i paaged pan ni Makedepat ay i edup a an 

te kalog dehil de pagpakikaisin tam de 
Panginoon a Hisu Kristo.

 
Hebreo 9:27 Nano ay te pigsabiin a depat a 

nelibun i pesan a kaagtaan a pakosa la dehil de 
mammalotin de dingan gekaduman ide 

ngani ni paghatol. 



Epeso 2:8,9 Ta gepo la de kosa a tabeng ni 
Makedepat ay naligtas kamo de padean ni 

pagpanulusun yu de Kristo a an de pagyedi yu a 
sadili. Ta i kaligtasan yu ay paaged la ni 

Makedepat. Kanya an depat a i misan ino ay 
gemayabeng ta ang kamo naligtas a unabis dehil 

de sadile yu a pagyedi. 
  

Roma 10:9,10 Kanya be gepamatud kitam a i Hisu 
Kristo ay Panginoon pati nonulusun kitam a 

matud a eya ay pinakaedup ni Makedepat de 
nalibunin ay nalligtas kitam ngani. Ta be i agta ay 

gepanulusun a matud ay pakeeyenan eya ni 
paghatol pati be gepamatud eya de kakmukan 

tungkul de pagpanulusun na ay nalligtas ngan eya. 



Huwen 3:16,17 Ta dehil de hanga a masakut a 
pagbuot ni Makedepat de kaagtaan dio de putok 

i ay binoy na i kádu a Anak na a nagpakalibun 
tangani i misan ino a nonulusun diya ay 

gekaduman ni edup a an te kalog, a am pan 
nakkiblag de Makedepat. Ta pinakang ni 

Makedepat i Anak na dio de putok i tangani 
nalligtas i kaagtaan dehil diya, a wet 

na ide hahatolan. 



1 Huwen 5:11-13 Ta i pagpamatud ni 
Makedepat ay binoy na dikitam i edup a an te 
kalog ta i edup a oyo ay inumapo la de Anak na. 

I misan ino a gepakikaisin de Anak nun 
Makedepat ay te edup a an te kalog misan ay an 
te edup a an te kalog i an gepakikaisin de Anak 
na. Gesolat ok ni oyo dikamo a gepanulusun de 
Anak nun Makedepat tangani matinggesan yu a 
ikamo ay te edup a an te kalog, a gepanulusun 

kamo pa a tuloy de Anak na. 



Mateo 8-9; Markos 1-2, 4; Lukas 4, 8; Huwen 2 

Storyline by: Edward D. Hughes
Illustrated by: Byron Unger, Lazarus

and Alastair Paterson
Adapted by: E. Frischbutter; Sarah S.

©2026 Bible for Children, Inc.
www.M1914.org       www.bibleforchildren.org

Agta Umiray Dumaget (due) © 1977 Wycliffe Bible 
Translators, Inc. All rights reserved 

https://live.bible.is/bible/DUEWBT/MAT/1

https://live.bible.is/bible/DUEWBT/MAT/1

	Slide Number 1
	Slide Number 2
	Slide Number 3
	Slide Number 4
	Slide Number 5
	Slide Number 6
	Slide Number 7
	Slide Number 8
	Slide Number 9
	Slide Number 10
	Slide Number 11
	Slide Number 12
	Slide Number 13
	Slide Number 14
	Slide Number 15
	Slide Number 16
	Slide Number 17
	Slide Number 18
	Slide Number 19
	Slide Number 20
	Slide Number 21
	Slide Number 22
	Slide Number 23

